SMJERNICE ZA NOVINARE U OPHOĐENJU S POLICIJOM 
I  mediji i policija imaju legitimne, profesionalne ciljeve i zadatke koje moraju poštovati i cijeniti da bi se postigla uspješna i uzajamno korisna radna saradnja. I policija i mediji se moraju ponašati u skladu sa zakonom i poštovati etičke kodekse svojih profesija.

· Novinari treba da budu spremni da otkriju svoj identitet u službenom kontaktu s policijom. 
· Dok obavljaju profesionalnu dužnost novinari treba sa sobom da nose novinarsku legitimaciju koja sadrzi sadrži ime, fotografiju, adresu, znak medija ili novinarske asocijacije. 

· Novinari treba da poštuju policijske procedure kada prilaze mjestima s ograničenim pristupom. 
· Od novinara se može zahtijevati da od policije ili drugih nadležnih organa traže dopuštenje za pristup posebnim mjestima (npr. mjesto zločina), i mogu biti podvrgnuti posebnim organičenjima ponašanja (npr. bez fotografisanja) na ovim mjestima. Uslovi pristupa  treba da budu unaprijed utvrđeni na jasan način. 
· Novinari ne treba da namjerno ili svjesno objavljuju materijale koji će ugroziti policijski rad i/ili istragu. 
· Ukoliko budu predmet policijskog ispitivanja novinari imaju pravo i obavezu da štite povjerljive izvore informacija. Novinari, kao i građani, imaju pravo da angažuju advokata  tokom policijskog ispitivanja. 
· Novinari moraju biti obazrivi u otkrivanju identiteta žrtve nasilja. Identitet djece ispod 18 godina, bez obzira da li se radi o žrtvi ili počiniocu krivičnog djela, se ne objavljuje. 

· Materijal koji je novinar napravio legitimnim novinarskim putem, a  može poslužiti kao dokaz u krivičnom postupku, policija moze privremeno oduzeti u skladu sa odredbama Zakona o krivičnom postupku. Policija je džzna izdati novinaru kopiju zapisnika o oduzimanju snimaka i opreme, a ovi materijali se predaju sudu na čuvanje. 

